MINUTI


KAMRA TAD-DEPUTATI


KUMITAT PERMANENTI GĦALL-KONSIDERAZZJONI TA’ ABBOZZI TA’ LIĠI AĠĠUNT


IT-TLETTAX-IL PARLAMENT


LAQGĦA NRU 54

L-Erbgħa, 16 ta’ Ġunju 2021

Il-Kumitat Permanenti għall-Konsiderazzjoni ta’ Abbozzi ta’ Liġi Aġġunt iltaqa’ fil-Parlament fl-4.39 p.m.

L-Onor. Anthony Agius Decelis, President tal-Kumitat, ippresieda.


PREŻENTI

L-Onor. Kevin Cutajar, l-Onor. Deo Debattista, l-Onor. Claudio Grech u l-Onor. Silvio Schembri.


TALBA

Il-President tal-Kumitat qal it-talba. 


MINUTI

Il-Minuti tal-Laqgħa Nru 53 li saret fid-9 ta’ Ġunju 2021 ġew ikkonfermati.


ABBOZZ TA’ LIĠI LI JEMENDA L-ATT DWAR L-UŻU MILL-ĠDID TAL-INFORMAZZJONI TAS-SETTUR PUBBLIKU – ABBOZZ NRU 214


Skont riżoluzzjoni fis-Seduta Nru 468 tat-Tlieta, 1 ta’ Ġunju 2021, il-Kumitat iltaqa’ biex jikkonsidra dan l-Abbozz ta’ Liġi.


Bil-permess tal-Kumitat Dr Danielle Mercica (Konsulent Legali, MITA) u s-Sur Joseph Azzopardi (Manager - Enterprise Data, MITA) ġew mistiedna biex jintervjenu.

KLAWSOLI 2, 3, 4, 5, 6, 7, 8, 9 u 10 għaddew nem. con. u kienu ordnati jsiru parti mill-Abbozz ta’ Liġi.


KLAWSOLA 11

Il-Ministru għall-Ekonomija u l-Industrija, l-Onor. Silvio Schembri, ressaq din l-Emenda “A”:

Klawsola 11

Fis-subartikolu (3) tal-artikolu 15 tal-Att prinċipali, kif sostitwit bil-paragrafu (ċ) tal-klawsola 11, il-kliem “Tali kriterji għandhom jiġu stabbiliti mill-Istati Membri.” għandhom jiġu sostitwiti bil-kliem “Tali kriterji għandhom ikunu in konformità mar-regoli stabbiliti permezz ta’ dan l-Att.”.

Clause 11 

In the Maltese text of sub-article (3) of article 15 of the principal Act, as substituted by paragraph (c) of clause 11, the words “Tali kriterji għandhom jiġu stabbiliti mill-Istati Membri.” shall be substituted by the words “Tali kriterji għandhom ikunu in konformità mar-regoli stabbiliti permezz ta’ dan l-Att.”.


L-Emenda “A” għaddiet nem. con.

KLAWSOLA 11, kif emendata, għaddiet nem. con. u kienet ordnata ssir parti mill-Abbozz ta’ Liġi.


KLAWSOLI 12, 13, 14 u 15 għaddew nem. con. u kienu ordnati jsiru parti mill-Abbozz ta’ Liġi.


KLAWSOLA 16

Il-Ministru għall-Ekonomija u l-Industrija ressaq din l-Emenda “B”:

Klawsola 16

Fil-paragrafu (b) tal-partita 3 tal-Iskeda li tinsab mal-Att prinċipali, kif miżjuda bil-klawsola 16, il-kliem “fuq il-baġit tal-korpi involuti,” għandhom jiġu sostitwiti bil-kliem “fuq il-baġit tal-korpi involuti. Iżda din l-eżenzjoni għandha tkun limitata”.

Clause 16

In paragraph (b) of item 3 of the Schedule to the principal Act, as added by clause 16, for the words “of the bodies involved, for” there shall be substituted the words “of the bodies involved. Provided that this exemption shall be limited to”.


L-Emenda “B” għaddiet nem. con.

KLAWSOLA 16, kif emendata, għaddiet nem. con. u kienet ordnata ssir parti mill-Abbozz ta’ Liġi.


KLAWSOLA 1 u t-TITOLU għaddew nem. con. u kienu ordnati jsiru parti mill-Abbozz ta’ Liġi.


Fuq mozzjoni tal-Ministru għall-Ekonomija u l-Industrija l-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.


Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att biex jemenda l-Att dwar l-Użu mill-Ġdid tal-Informazzjoni tas-Settur Pubbliku, Kap. 546” għadda mill-Kumitat b’emendi.


Fil-5.00 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.

